. IL-VIA DOLOROSA

P Twanny Chircop ofm

V Stazzjon: Xmun minn Cireni jerfa’ s-Salib ta’ Gesu

Kappella Frangiskana tfakkar dan l-istazzjon. F1-1249 Ricoldo da Monte Croce jikteb li I-post
li jfakkar lil Xmun minn Cireni, li jghin lil Gesu jerfa’ s-salib, kien {’idejn il-Frangiskani.
Fil-fatt, diga fl-1229 il-Frangiskani kienu dahlu jghixu ghall-ewwel darba f’Gerusalemm

f'dawn l-inhawi. Il-kappella ~ kien hemm ebda post fiss li
li hemm illum giet irrangata  jfakkar din il-grajja. Fdan
fl-1982, wara li I-Frangiskani  il-post kien hemm it-tifkira

rnexxielhom jergghu tal-ghani u I-fqir Lazzru
jakkwistaw il-5 Stazzjon (Lq 16, 19-31) ud-dar ta’
f1-1889. Xmun il-Farizew (Lq 7,

36-50). Id-dar bi stil Tork
tas-sena 1500, barkata kbira
fuq il-wied, tigi identifikata

It-tifkira f'dan il-post ilha
biss mis-sena 1800; qabel ma

minn P. Horn bhala d-dar
tal-ghani; u d-dar zghira,
b’koppla zghira bi stil
mameluk tas-snin 1400-
1500, bhala d-dar tal-fqir
Lazzru. Id-dar ta’ Xmun
kienet fl-inhawi qrib dak
li llum jissejjah il-bieb ta’
Erodi. Fil-post kien hemm



knisja ddedikata lil Santa Marija
Maddalena.

L-episodju evangeliku jitkellem
minn “Kien ghaddej wiehed,
Xmun minn Cireni, missier
Xandru u Rufu, gej lura mir-
raba, u gaghluh jerfaghlu
s-salib” (Mk 15,21; Mt 27,32;
Lq 23,26). Xmun jew kien
Lhudi mid-dijaspora minn
naha tat-tramuntana tal-Libja
(i¢-Cirinajka) jew proselita
ikkonvertit ghall-Gudaizmu.
Jista’ jkun li kien gej lura
ghajjien mix-xoghol tar-raba,
jew forsi kien ghadu kemm
wasal lura minn ghelieqi li
kienu 'l boghod; mhux facli
wiehed jkun jaf sewwa. Imma
zgur li Xmun irrabja meta,
b’kumbinazzjoni ltaqa’ fit-triq
ma’ Gesu u s-suldati Rumani
geghluh bilfors jerfa’ s-salib
tal-ikkundannat. Imma din
il-laqgha kellha thalli marka
profonda fil-hajja ta’ Xmun.
L-evangelista Luqa, infatti,
jaghtina l-isem taz-zewg ulied
tac-Cirenew, li wara hadmu
fil-knisja ta’ Ruma (Rm 16,13).
Wisq probabbli li Xmun kif
ukoll il-familja tieghu emmnu
f’Gesu Kristu. Leggenda tghid
li sahansitra ha l-martirju bhala
isqof ta’ Bosra fl- Arabja. Kollox
beda minn dik il-laggha mhux
mistennija fit-triq tas-salib.

“Intebhu li dan ir-ragel ma
kienx se jasal. Kienu jehtiegu
l-ghajnuna. Harsu madwarhom
qalb il-folla u raw ragel mibni
saffejn, Xmun minn Cirene.
Dan seta’ jghinhom. Mieghu
kellu liz-zewg uliedu Alessandru
u Rufu. Huma wkoll kienu
qed jistagsu 'l missierhom
x’kien ged jigri. Qatt qabel

ma kienu raw it-tislib ta’ xi
hadd u bhat-tfal kollha kienu
kurjuzi. Missierhom ma setax
jispjegalhom ghaliex illum,
lejlet I-akbar festa taghhom,
ir-Rumani kienu ddecidew li
joqtlu lil dawn it-tlieta min-
nies. Lanqas seta’ jispjegalhom
ghaliex wiehed minnhom kien
mimli dmija u liebes kuruna
tax-xewk. Huma kienu fl-
ghelieqi meta sehhew il-grajjiet
ta’ gabel. Ma kinux jafu x'gara
dakinhar filghodu.” (Via Crucis
- John Abela ofm)

Mill-hames Stazzjon wiehed
jibda tiela’ lejn il-Golgota. F'nofs
it-Tarig el Alam hemm kappella
li tfakkar il-laqgha ta’ Gesu
mal-Veronika. Il-kappella hi
proprjeta’ tal-Griegi Kattolici.
Din ix-xena ma nsibuhiex fil-
vangeli, hija frott it-tradizzjoni
ta’ Gerusalemm; pero tajjeb li
wiehed jghid li hija tradizzjoni
bikrija hafna. Fis-sena 1483,
E. Fabri jsemmi I-post tal-
Veronika (ELS 919,4). Ewsebju
jsemmi li gewwa Cesarea
ta’ Fillippu statwa tal-bronz
kienet tirrapprezenta x-xena
tal-mara bin-nixxiegha tad-
demm li tmiss lil Gest u jghid li
quddiem l-istatwa jikber haxix
mirakuluz. Ewsebju ma jharisx
sabih lejn din it-tradizzjoni
ghax jara fiha ezempju ta’ kult
pagan. Minn Rufino nafu li
l-istatwa giet meqruda minn
Giuliano 1-Apostata. Minn din
l-informazzjoni nistghu nghidu
li t-tradizzjoni tal-Veronika
hija antika hafna. It-tifkira
f’Gerusalemm hija izjed ricenti.
II-Kappella nbniet I-1890.

Kienet is-sede tal-konsolat
Franciz, li giet moghtija
lill-knisja Griega kattolika
(Melkita). Illum joqoghdu
hemm is-sorijiet ta’ Charles
de Foucauld, Piccole Sorelle di
Gesti.

II-kappella fiha muzajk li
jirrapprezenta l-gest kuragguz
ta’ din il-mara li ghaddiet minn
qalb is-suldati u I-folla tan-nies
u marret timsah il-wic¢ ta’ Gesu
li kien mimli demm, trab u
bzieq.

II-vangeli ma jaghtuna ebda
hjiel tal-wicc ta’ Gest; wisq
ingas ta’ meta kien qed jerfa’
s-salib. Dan il-vojt fcertu

sens jigi mimli bit-tradizzjoni
tas-Sacra Sindone £’ Turin;
imma fuq kollox mill-profezija
tal-profeta Izaija fuq il-qadde;j
sofferenti ta’ Jahweh, mizmum
mill-insara bhala prefigure ta’
Gesu: “Bhalma hafna ndiehxu
minnu, - ghax wi¢cu thassar,
donnu ma kienx ta’ bniedem, u
s-sura tieghu ma kontx tqisha
ta’ bniedem. Bhal xitla kiber
quddiemna, u bhal gherq minn
art niexfa. Ebda sura ma kellu,
u ebda gmiel biex inharsu lejh,
jew xi sura biex nitghaxxqu bih.
Kien imzeblah u mwarrab mill-
bnedmin, bniedem li bata u kien
jaf X'inhu I-mard, bhal wiehed li
n-nies jahbu wicchom minnu,
bniedem imzeblah, u ahna xejn
ma qisnih.” (Is 52,14; 53,2-3).

L-azzjoni ta’ dik il-mara,
l-kompassjoni taghha, gew
moghtija hlas mhux mistennija:
fuq il-velu baqghet imwahhla
x-xbieha ta’ wic¢ is-Salvatur.
L-isem tal-mara, Veronika jista’
jkun deformazzjoni tal-isem
Grieg Berenice (dan kien isem

oht ir-re Agripp II (ara Att.
25,13.23; 26,30). Jew inkella kif
tghid l-etimologija popolari
isimha huwa mibni minn

zewg kelmiet latini ‘vera icona’
(xbieha vera), brabta mal-grajja
mirakoluza. Wara, il-letteratura
apokrifa taghtina hafna izjed
partikularitajiet ta’ toghma
leggendarja rigward din il-mara.
Ezempiju ta’ dan huwa I-Vangelu
ta’ Nikodemu li jidentifika

’l Veronika mal-mara li
f’Kafarnaum giet imfejqa minn
Gesu min-nixxiegha tad-demm.
(Mk 5,25-34). Ukoll apokrifu
latin medjevali Mors Pilati jghid
li I-velu bix-xbieha ta’ Gesu gie
mehud Ruma, u li fejjaq mill-
mard lill-Imperatur Tiberju.

Ma nihduhiex bi kbira li
1-Veronika ma tigix imsemmija
fil-vangeli kanonici, meta lanqgas
il-laggha ma’ ommu Marija

ma tigi msemmija. Minkejja
dan, il-vangeli spiss jitkellmu
dwar in-nisa li kien jaghmlu
parti mill-grupp tad-dixxipli

ta’ Gesu u li kienu jghinuh
fl-missjoni tieghu; ezempju

ta’ dan Mk 15,40-41; Lq 8,1;
10,38-42; 24,1-11; Gw 19.25.
L-evangelista Luqa juri interess
partikolari dwar it-tema tan-
nisa; ir-rakkont tieghu huwa
l-bazi ghat-tmien stazzjoni:
il-laqgha ta’ Gest man-nisa

ta’ Gerusalemm. Huwa dan
l-evangelista li jissottolinja li
n-nisa huma xhieda li raw il-
grajjiet tal-Golgota (il-mewt,
id-difna u l-qawmien tal-
Mulej). In-nisa li kien gew ma’
Gesu mill-Galilija kienu Marija
ta’ Magdala, Govanna u Marija
ta’ Gakbu u ohrajn li kienu
flimkien (Lq 23,55; 24,10). Luga
jammira l-interess u l-kuragg ta’



dawn in-nisa, anke bdifferenza
mid-dixxipli, li baqghu fidili
ghall-Mulej sal-ahhar. U ma’
dan il-grupp it-tradizzjoni zzid
lil Veronika. Mit-VIII seklu,
ir-relikwa bix-xbieha ta’ wic¢
il-Mulej, hi kkonservata f’San
Pietru gewwa Ruma.

Biex tasal ghas-seba’ stazzjoni
trid titla’ il-Via Dolorosa sa
salib it-toroq mat-triq tas-suq
Chan ez-Zait; l-istazzjon jinsab
proprju faccata.

VII Stazzjon: Gesu jaqa’
ghat-Tieni Darba

Meta nhallu s-sitt stazzjon tibda
t-telgha, dan ipoggi fdiffikulta
lil hafna pellegrini; wiehed jista’
jithem is-sitwazzjoni ta’ Gesu
jerfa’ s-salib tiela’ din it-telgha.
Ghal Gesu din it-telgha bis-
salib fuq speallejh kellha tkun
iebsa; bil-konsegwenza li jaqa’
ghat-tieni darba kif izzomm it-

tradizzjoni Nisranija.

Gesu gie msallab u miet barra
l-hitan ta’ Gerusalemm (Gw
19,20: “... il-post fejn sallbu ’1
Gesu kien barra l-belt””; Lhud
13,12: “Gesuu.... bata barra
1-bieb tal-belt”). Wisq probabbli
fejn illum hemm is-VII stazzjon
kien hemm wiehed mill-bibien
tal-belt ta’ zmien Gesli, minn
fejn il-korteo bl-ikkundannat
hareg mill-belt lejn il-Golgota,
fejn giet esekwita s-sentenza
kapitali. L-awturi sagri tat-TG
hallew barra l-isem ta’ dan
il-bieb. Il-pellegrini tal-medju
evu, minhabba kolonna u
fdalijiet arkeologici ta’ bieb
kbir, jorbtu dan il-post mal-
bieb antik li kien jaghmel parti
mill-hitan antiki tal-belt ta’
epoka Persjana. Il-ktieb ta’
Nehemija jitkellem darbtejn
dwar dan il-bieb (Ne 3,6; 12,39;
fil-Vulgata: “porta Vetera/
Antiqua”). L-Insara sejhulu

_ l-bieb tal-Gudizzju (Porta
_ Giudiziaria), ghax fuq dan
il-bieb, skont uzanzi antiki,
“kienet tkun imwahhla il-kitba
al-kundanna tar-Re tal-Lhud.

L-ewwel li jitkellem dwar dan
huwa d-dumnikan Burcardo
del Monte Sion, li zar I-Art
Imgaddsa fis-sena 1283. Fuq
il-mappa ta’ Marino Sanuto,

tas-sena 1310, jigi ndikata
ghall-ewwel darba bhala ‘Porta
Giudiziaria’ (hekk jidher fuq
mapep ohra tal-istess zmien u
anke fuq ohrajn ta’ wara). Il-
pellegrin Felix Fabri zar 1-Art
Imgaddsa bejn 1-1480 u 1-1483
u sa dak iz-zmien seta’ jara
1-fdalijiet.

Kappella modesta rrangata
mill-Frangiskani fuq il-post
akkwistat minnhom fis-sena
800 illum tfakkar it-tieni
aggha. Gewwa l-kappella
_ tigbed l-attenzjoni kolonna
gholja 5 metri u dijametru
- taghha bejn wiehed u iehor
70 centimetru. Kif juru
l-iskavi arkeolgici maghmula
mill-iStudium Biblicum
Frangiskan, dik il-kolonna
wisq probabbli kienet taghmel
_parti mill-famuz kolonnat
tal-Cardo Maximus it-triq
principali tal-belt Aelia
~ Capitolina li kien bena
Adrianu f’nofs is-seklu II fuq
“il-fdalijiet ta’ Gerusalemm ta’
zmien Gesu, li giet meqruda
wara r-rewwixta kontra
r-Rumani ta’ Bar-Kochba.
Din it-triq prin¢ipali Rumana
kienet tmur mill-bieb attwali
ta’ Damasku sa l-gholja ta’
Sijon. It-triq Gharbija tal-lum
‘Suq Chan ez-Zait, mimlija
_ . hwienet issegwi proprju




l-korsa tat-triq antika Rumana-
Bizantina.

Kif tohrog mill-kappella tas-
seba’ stazzjon mill-ewwel kif
iddur fuq ix-xellug it-triq dejqa
‘Agabat al-Qanga’ permezz ta’
ftit turgien tiehdok fl-istazzjon
li jmiss. Meta nghaddu minn
quddiem I-ospizju tal-
Germanizi Protestanti wiehed
irid joqghod attent li ma jibqax
ghaddej u ma jindunax bis-
sinjal tat-tmien stazzjon li jinsab
mal-hajt fuq ix-xellug tat-triq
ftit metri ’1 boghod.

VIII Stazzjon: Gesu jiltaga’
man-nisa ta’ Gerusalemm

Il-laggha ta’ Gesti man-nisa

ta’ Gerusalemm saret qrib
tal-Golgota, “...bejn il-bieb
tal-Gudizzju Porta Giudiziaria
ul-Golgota ..., kif jindikaw
bmod preciz il-pellegrini tal-
medju evu. Fuq bi¢c¢a kolonna
mdahhla fil-hajt ta’ barra tal-
kunvent tal-Griegi Ortodossi,
ta’ San Caralambos, permezz

ta’ salib u l-iskrizzjoni bil-Grieg
IC XC NIKA (Gesu Kristu —
Rebbieh “Vittoria’), jigi mfakkar
l-episodju deskritt minn San
Lugqa: Kotra kbira ta’ nies kienet
miexja warajh; fosthom kien
hemm xi nisa li bdew ihabbtu
fuq sidirhom u jibkuh. Imma
Gesu dar lejhom u qalilhom:
“Nisa ta’ Gerusalemm, mhux lili
ibku, izda ibku lilkom infuskom
u lil uliedkom. Ghax, araw, ghad
jigi zmien meta jghidu, ‘Hienja
dik li ma ghandhiex tfal, hieni
l-gufli qatt ma wiled u s-sider

li qatt ma redda’!” Imbaghad
jibdew jghidu lill-muntanji,
‘Aqghu fugnal; u lill-gholjiet,
‘Ordmuna!” Ghax jekk dan kollu

qeghdin jaghmluh liz-zokk
meta ghadu ahdar, mela xi jsir
minnu meta jinxef?” (Lq 23,
27-31).

Il-kliem li Gesu jghid lin-nisa
huwa thabbira profetika ta’
kundanna ghal Gerusalemm.
II-maternita hija kkunsidrata
fil-Bibbja bhala sinjal ta’
benedizzjoni (barka) divina, li
tigi ttrasformata f’maledizzjoni
(sahta) fi Zmien ta’ kastig.
L-isterilita hawn tissejjah
imbierka, ghax in-nisa sterili
ma jkunux esperimentaw it-
tbatija tal-ommijiet fir-rapport
mat-tbatija ta’ uliedhom. Silta
mill-profeta Hosegha thabbar
minn qabel id-disperazzjoni
taghhom fl-okkazzjoni tal-
waqgha ta’ Gerusalemm:

Jiggarrfu s-santwarji fuq 1-gholjiet
tal-hazen, id-dnub ta’ Israel;

xewk u ghollieq ghad jinbet fuq
l-artali taghhom. Ghad ighidu lill-
s muntanji: “Ghattuna” u lill-gholjiet:
~ “Ordmuna”. (Hos. 10,8)

;I" "‘ L-espressjoni iz-zokk ahdar u z-zokk
§ . niexef, li huwa proverbju, jrid jaghti

, fg . izjed qawwa ghall-kastig tremend
' e li se jaga’ fuq il-belt tal-htija (iz-

" zokk niexef), f’kontra posizzjoni
]

. mat-tislib tal-bniedem gust (iz-zokk
\ l-ahdar), li bih Alla salva d-dinja.
. Fsitwazzjoni tremenda ta’ tbatija
Gesu ma jigafx fuqu nnifsu, imma
jkompli jahdem biex isalva lill-poplu
| tieghu mill-kastig li kien gej fuqu.
Din il-laggha ta’ Gesit man-nisa
" ta’ Gerusalemm hija msemmija
biss minn San Luqa; forsi bhala
sens ta’ solidarjeta ma’ dawk li
huma kkundannati ghall-mewt.
Blingwagg apokalittiku Gest jpoggi
quddiemhom il-gudizzju divin li se
jaga fuq l-umanita fid-dnub: jekk
"-'l—ghaila li waqghet fuq Kristu iz-zokk
ahdar, haj u f’sahhtu hi dagshekk

. harxa, mela x’se jigri miz-zokk niexef,
xott u mejjet, dak tal-hziena!

Minhabba I-kunvent tal-Griegi
Ortodossi, li fi Zzmien il-Krugjati kien
ir-residenza tal-kononci regolari
ta’ Santu Wistin, allura tal-Latini-
Kattolici, ma nistghux inkomplu
mexjin dritt it-triq tas-salib li mexa
Gesu. Biex naslu ghad-IX stazzjon
u nkomplu fuq it-triq li mexa Gest,
hemm bzonn li naghmlu dawra. Mit-
VIII stazzjon nergghu lura ghas-suq
- Chan ez-Zait u nduru fuq il-lemin,
nimxu dags 70 metru telgha zghira.
Imbaghad hemm tarag li jiehdok fuq
in-naha tal-lemin tat-triq u wara 40
~ metru minn wara il-hitan tad-djar
 Gharab, naslu ghad-IX stazzjon li
" jinsab immarkat mal-hajt.

W

IX Stazzjon: Gesu jaqa’
ghat-tielet darba

Meta wiehed jibda tiela’ lejn
il-Patrijarkat Koptu jigi fejn
kolonna li timmarka dan
l-istazzjon. Antikament ma
kinitx tissemma’ qatt it-

tielet waqgha; 1-izjed li kienu
jfakkru kienu zewg waqghat.
Bhalma diga ghidna it-
tradizzjoni tat-Triq tas-Salib
tibda Gerusalemm, tmur
1-Ewropa fejn tifforma ruhha
d-devozzjoni u terga’ lura
gewwa Gerusalemm, u allura
fittxew il-postijiet fejn setghu
jambjentaw u jpoggu din id-
devozzjoni.

Fuq kolonna mdahhla fid-
dahla tal-bieb tal-kunvent
tal-Kopti jigi indikat dan id-
disa’ stazzjon meta s-Salvatur
taghna waqa’ ghat-tielet darba.
Dan l-istazzjon jinsab ftit metri

’l boghod mill-Golgota. Fuq
ix-xellug hemm fetha kbira
mdawra bil-bini, li jinsab
sewwa sew fuq il-kappella ta’
Santa Elena u l-grotta bir ta’
fejn instab is-salib tal-Mulej.
Din il-grotta hi fil-bazilika tal-
Qabar ta’ Kristu fil-punt I-aktar
profond taghha.

Biex tkompli I-Via Crucis
wiehed irid jghaddi minn fuq
dawn il-bjut u jinzel minn
gewwa l-knisja Etiopika. Jekk
ma jaghmilx hekk, wiehed ikollu
jerga’ lura lejn suq Chan ez-Zait
u jdur fuq il-lemin. Jghaddi
minn fejn l-ospizju Russu ta’
San Alessandru fuq il-lemin u
l-knisja ta’ Gesu Redentur fuq
ix-xellug, jibqa’ miexi sakemm
jasal quddiem bieb li jaghti
ghall-pjazza quddiem il-bazilika
tal-Qabar ta’ Kristu.

1I-Via Crucis tkompli fil-
Bazilika.

